
amonta {s}  Summa, total, quantitate, numero: - colossal, - astronomic, - maxime, - nette. 

amontar {v}  Levar se, attinger: su debita amonta a‚ le costos amonta a cento francos.

amor {s}  (lat. amor) Affection vive por alcuno o por alique: duo grande - es, celle de Deo e celle del patria; - proprie, sentimento que on ha de su dignitate, de su proprie valor: un homine impastate de - proprie, - de juventute / juvenil, - materne / maternal, - fraterne / fraternal, - al proximo, - cortese, - infantin, - de adolescente, - libere, - lesbian, - physic / carnal, - platonic, - ardente, - passionate, - incipiente, - pagate, - de libertate, - del natura, - del patria, - del veritate, - cec, - a prime vista, le - es cec, tristessa de - , monstra / proba / prova de - , canto de - , ode / hymno al - , aventura de - , flamma de - , mal de - , littera de - , historia de - , declaration de - , declarar su - , facer le - , pro le - de Deo, per - o per fortia, - del veritate. De hic: amoretto; amorose - amorositate, inamorar – inamorate. 

amoral {adj} Qui / que non ha le prescriptiones del moral; non moral, vita -, comportamento / conducta - , persona - .

amoralismo {s}  Doctrina philosophic secundo le qual il non ha moral universalmente valide, ma solmente morales, factos moral dependente de paises e del epochas.

+ amoralista {s}  Qui es amoral, partisano del amoralismo. 

+ amoralitate {s}  Character de lo que es amoral.

amoretto {s}  Amor passager, flirtation. 

amorose {adj}  Qui ama con passion: temperamento amorose, tenere passionatamente - , reguardar / mirar amorosemente un persona; habente calculation super le amor: vita - , littera - , relation -, philtro -, canto - , roman(ce) - , poesia - , joco - , plancto -, febro -, foco - ,  flamma - , fidelitate - , reguardo - , jectar reguardos - a. 

amorositate {s}  Qualitate de esser amorose.  

amoroso {s}  (parola it.) Mus. De maniera tenere, amorosemente. 

amorphe {adj} (a, sin, e gr. morphe, forma) Chim. Geol. Non crystalisate. Fig. e Fam. Qui manca, de qui manca de energia, de vivacitate, es molle, inerte: individuo - , materia - , stato - . 

amorphia {s}  Stato de lo que es amorphe. 

amorphismo {s}  vide amorphia. 

amortimento {s}  Diminution de amplitude de un movimento undulatori: extinction gradualmente de un debita: - financiari. 

amortir {v}  (del lat. mord, mor, mortis, morte) Render minus violente: - un colpo; diminuer le amplitude de un movimento periodic. Fig. Atenuar, calmar un sensation, un gusto etc., - un pena. De hic: amortismento. 

+ amortisabile {adj} Que pote esser amortisate: obligation - . 

amortisar {v}  Extinger gradualmente un debita per medio de un capitai amortisabile: - un debita, - un hypotheca, - un impresto. De hic: amortisation.

amortisation {s} Action de amortisar: termino / periodo de  - , fundo de - , - del debitas, anticipar le - , - anticipante, - statutari, plano de - , syndicato de - , pro le – del machinas.  

+ amortisator {s}  Dispositivo que amorti le violentia de un choc; le vibration de un machina etc.:  cambiar le - .

amover {v}  (del lat. amovere, displaciar) Displaciar o destituer del function etc. De hic: amovibile - amovibilitate, inamovibile. 

amovibile {adj}  Qui pote esser displaciate o destituite de su function: functionario -; le magistratos del parlamento son inamovibile. Per ext.: motor - , manchettes - , collar - , fodero - . 

amovibilitate {s}  Stato de celle qui es amovibile.

+ ampelographia {s}  (gr. ampelos, vinia, e graphein, describer) Studio del vinia.

+ ampelopsis {s}  Bot. Parve arbore pendente cuje nomine usual es vinia virgine‚ (Familia del ampelidaceas): - oriental. 

amperage (-aje) {s}  Le intensitate in amperes de un currente electric.

